
SVEITARSTJÓRNARFUNDIR
Frá síðasta fréttabréfi hafa farið fram þrír
fundir sveitarstjórnar. Á fundi sveitarstjórnar
nr. 413 samþykkti sveitarstjórn tillögu
fjölskyldu- og frístundanefndar um 6,1%
hækkun tekjumarka vegna afsláttar af
fasteignaskatti elli- og örorkulífeyrisþega á
árinu 2025 eða í takt við breytingar á
launavísitölu á milli áranna 2023 og 2024.
Ýmis mál voru tekin fyrir frá fundi USNL
nefndar þar má nefna umsagnarbeiðni vegna
vindorkugarðs á Hælsheiði, samþykkt var að
hafin yrði vinna á endurskoðun gjaldskráa
fyrir skipulags- og byggingarmál og fleira. 
 
Á sama fundi var samþykkt breyting á
skipuriti sveitarfélagsins, sem felst í stofnun
nýrrar deildar, Velferðar- og fræðsludeildar.
Breytingar þessar eru gerðar í því skyni að
tryggja samfellda og samþætta þjónustu fyrir
íbúa sveitarfélagsins. Með stofnun
deildarinnar er stefnt að aukinni skilvirkni,
bættri yfirsýn og samþættingu þjónustu sem
tengist velferð, fræðslu-, íþrótta-, æskulýðs-,
menningar- og frístundamálum. 

Á fundi sveitarstjórnar númer 414 voru
útboðsgögn vegna nýs leikskólahúsnæðis
samþykkt og ákveðið að bjóða verkið
,Skýjaborg leikskóli, arkitekta- og
landslagshönnun, út. Á sama fundi var einnig
tekin fyrri umræða um breytingar á samþykkt
um stjórn Hvalfjarðarsveitar. Síðari umræða
fór fram á fundi sveitarstjórnar númer 415.  
Annars vegar er um að ræða breytingu á fjölda
aðal- og varamanna í Menningar- og
markaðsnefnd þar sem fulltrúafjöldi verður
þrír í stað fimm áður og er sú breyting gerð í
takt við breytt umfang verkefna nefndarinnar. 
 

Hins vegar er sú breyting að felldar eru út
Fjölskyldu- og frístundanefnd og Fræðslunefnd
sem sameinast munu í nýja nefnd, Velferðar-
og fræðslunefnd sem kemur ný inn í
samþykktirnar í því skyni að auka skilvirkni,
bæta yfirsýn, samþættingu og þjónustu á sviði
velferðar og fræðslu. Skipun í nýja Velferðar-
og fræðslunefnd er eftirfarandi: Aðalmenn:
Helga Harðardóttir, sem jafnframt verður
formaður nefndarinnar, Inga María
Sigurðardóttir, Ásta Jóna Ásmundsdóttir,
Berglind Jóhannesdóttir og Helgi Halldórsson.
Varamenn í þessari röð: Marie Greve
Rasmussen, Sæmundur Rúnar Þorgeirsson,
Helgi Pétur Ottesen, Guðbjartur Þór
Stefánsson, og Andrea Ýr Arnarsdóttir. 

Á sama fundi samþykkti sveitarstjórn að veita
áframhaldandi stuðning til Þróunarfélags
Grundartanga fyrir árið 2025 að fjárhæð
15mkr. Einnig samþykkti sveitarstjórn
styrkveitingu til nemenda í 9.-10. bekk
Heiðarskóla vegna lokaferðar þeirra til
Brighton í maí. Alls er 21 nemandi skráður í
ferðina og miðast styrkveiting við 30.000 kr. á
nemanda, heildarfjárhæð styrks er því 630.000
kr. Félag eldri borgara í Hvalfjarðarsveit fékk
einnig úthlutað styrk að fjárhæð kr. 100.000
vegna rútukostnaðar við ferð félagsins til
Ólafsvíkur. 

Á fundi sveitarstjórnar nr. 415 var tekin fyrir
fundargerð USNL nefndar frá fundi þeirra nr.
46 þar sem meðal annars var afgreidd
umsagnarbeiðni vegna Landeldis í Hvalfirði,
umsagnarbeiðni vegna vísindarannsókna og
fleira. Erindisbréf Menningar- og
markaðsnefndar var einnig tekið fyrir á fundi
nr. 415 og samþykktar voru breytingar á fjölda
aðal- og varamanna í nefndinni.

Umsóknarfrestur er til 15. apríl nk.

Reglur sjóðsins er að finna hér.

Umsóknareyðublað má nálgast á Þjónustugátt
Hvalfjarðarsveitar. 

AUGLÝST EFTIR
UMSÓKNUM Í

Afrekssjóð Hvalfjarðarsveitar 

Umsóknarfrestur í sjóðina er til og með 1.
apríl 2025. 

Úthlutun verður lokið fyrir 1. júní 2025 skv.
reglum sjóðanna. 

Upplýsingar um umsóknarferlið, sjá hér.

Menningarsjóð og Íþrótta- og
æskulýðssjóð Hvalfjarðarsveitar

Fulltrúafjöldi í Menningar- og
markaðsnefndinni verður nú þrír í stað fimm
áður og nefndin mun koma saman að jafnaði
annan hvern mánuð en ekki að jafnaði einu
sinni í mánuði eins og áður var. Breytingarnar
eru gerðar í takt við breytt umfang verkefna
nefndarinnar. Skipun í Menningar- og
markaðsnefnd er eftirfarandi: Aðalmenn:
Birkir Snær Guðlaugsson, sem jafnframt
verður formaður nefndarinnar, Ásdís Björg
Björgvinsdóttir og Guðjón Þór Grétarsson.
Varamenn í þessari röð: Bára Tómasdóttir,
Sævar Ingi Jónsson og Sigrún Bára
Gautadóttir. 

Á sama fundi samþykkti sveitarstjórn að veita
fjármagn til bifreiðakaupa fyrir
eldvarnareftirlit Slökkviliðs Akraness og
Hvalfjarðarsveitar að fjárhæð kr. 1.289.040. 

Ýmis önnur mál, sem ekki er getið hér, hafa
einnig verið tekin fyrir, sjá fundargerðir
nefnda og sveitarstjórnar hér.

AUGLÝST EFTIR
UMSÓKNUM Í

Sveitarstjóri

Verkefnastjóri

Skrifstofustjóri

Aðalbókari

Skrifstofumaður/
skjalavörður

Sveitarstjórn

Stjórnsýsla og fjármál

Frístunda- og
menningarfulltrúi

Skólastjóri
Heiðarskóla

Almannavarnir

Verkefnastjóri 
framkvæmda og eigna

Samstarf sveitarfélaga
Sameignarfélög

Upplýsingar- og
kynningarmál

Atvinnumál og
nýsköpun

Leikskólastjóri
Skýjaborgar

Verkefnastjóri

Nefndir skv. 39 gr. samþykkta
um stjórn Hvalfjarðarsveitar

Velferðar- og
fræðsludeild

Umhverfis- og
skipulagsdeild

Verkefnastjóri

Deildarstjóri Deildarstjóri

Skipurit janúar 2025

https://www.hvalfjardarsveit.is/static/files/Reglur/afrekssjodur-hvalfjardarsveitar.pdf
https://hvalfjardarsveit.ibuagatt.is/login.aspx?ReturnUrl=%2f
https://www.hvalfjardarsveit.is/is/stjornsysla/hvalfjardarsveit/frettir/auglyst-eftir-umsoknum-i-menningarsjod-og-ithrotta-og-aeskulydssjod-hvalfjardarsveitar-2
https://www.hvalfjardarsveit.is/is/stjornsysla/fundargerdir-og-skyrslur/allar-fundargerdir


Ákveðið var að bjóða upp á annað námskeið,
6 skipti, frá 25.febrúar til 1. apríl nk. í
líkamsrækt fyrir íbúa 60 ára og eldri með
leiðbeinanda.

Tímarnir eru í líkamsræktarsalnum í
íþróttamiðstöðinni Heiðarborg á þriðjudögum
frá kl. 11:10 - 11:50. Eftir æfingu er hægt að
fara í heita pottinn. 

Nauðsynlegt er að skrá sig bæði í líkamsrækt
og hádegismat á skrifstofu sveitarfélagsins í
síma 433-8500 eða á netfangið
hvalfjardarsveit@hvalfjardarsveit.is.  

Takmarkaður fjöldi plássa í boði. Í boði er að
kaupa hádegismat í Heiðarskóla þá daga sem
líkamsræktin er. Leiðbeinandi er Emilía
Halldórsdóttir, íþróttafræðingur.

Sveitarstjórn vill minna á og hvetja alla til að
skoða og eftir atvikum nýta
ábendingahnappinn inni á heimasíðu
sveitarfélagsins, sjá hér. Þar gefst íbúum,
landeigendum, frístundahúsaeigendum og
öðrum hagsmunaaðilum kostur á að senda inn
ábendingu til sveitarstjórnar eða
sveitarfélagsins. Ábending getur varðað hvað
sem er, þjónustu, úrbætur, hrós eða annað sem
viðkomandi vill koma á framfæri.

Við hlökkum til að heyra frá ykkur
 
Bestu kveðjur, 
sveitarstjórn Hvalfjarðarsveitar 

LÍKAMSRÆKT 
FYRIR 60 ÁRA OG 
ELDRI

Sveitarstjórar og bæjarstjórar af Vesturlandi ásamt
framkvæmdastjóra og formanni SSV áttu góðan
fund með forsætisráðherra og innviðaráðherra í
Stjórnarráðinu 10 mars 2025. Tilefni fundarins var
að fylgja eftir bréfi sem framangreindur hópur
sendi oddvitum ríkisstjórnarinnar til að vekja
athygli á neyðarástandi vegamála á Vesturlandi. 

Erindið má lesa hér

NEYÐARÁSTAND Í
VEGAMÁLUM Á
VESTURLANDI

Glæsilegir sumartónleikar í Hallgrímskirkju í
Saurbæ voru haldnir í sjötta sinn sumarið

2024.  Tónleikanefndin fékk styrk úr
Menningarsjóði Hvalfjarðarsveitar 2024.

Vel heppnaðir menningarviðburðir fóru fram
á Leirá á Hvalfjarðardögum 2024.
Viðburðarhaldarar fengu styrk úr

Menningarsjóði Hvalfjarðarsveitar 2024.

mailto:hvalfjardarsveit@hvalfjardarsveit.is

https://www.hvalfjardarsveit.is/is/stjornsysla/hvalfjardarsveit/senda-abendingu
https://www.hvalfjardarsveit.is/is/stjornsysla/hvalfjardarsveit/senda-abendingu
https://ssv.is/wp-content/uploads/2025/02/Vesturland-erindi-til-rikisstjornar_18022025.pdf

